
ANJUMAN QATNASHCHILARIGA

Serquyosh O¢zbekistonimiz mustaqgillikka erishgan dastlabki yillaridanoq
mamlakat Hukumati tomonidan kadrlar tayyorlash va ta’limni tashkil etishning jahon
standartlariga muvofig keluvchi samarali tizimini izchil rivojlantirishga nisbatan
ulkan diggat-e’tibor qaratilmoqda. Holbuki, bugungi kunda oliy ta’limni
modernizatsiya gilish va uning umumiy o‘rta ta’lim bilan o‘zaro integratsiyasi
masalasi davlat siyosatining ustuvor yo‘nalishlaridan biri hisoblanadi.

Ma’lumki, yoshlarni o‘qitish, ularga puxta ta’lim-tarbiya berish, kasb-hunarga
o‘rgatish, kelajakda ularni ragobatbardosh kadrlar gilib tarbiyalash har doim har bir
davlatning eng birinchi ishlaridan biri bo‘lib kelgan. Kun sayin tubdan ravnaq topib
borayotgan obod va ozod mamlakatimizda salmoqli islohotlar yo‘lini tutish, jo‘yali
g‘oyalarni amalga oshirish,ertangi kunimiz ishonchi bo‘lgan yosh avlodlar ko‘nglini
mehr bulog‘ida sug‘orish,farzandlar ilmu ziyo bilan to‘lagonli gamrab olinishi
yo‘lida xalg uchun har garich yerdan oltin-dur undirish, tug‘ma iste’dodlarni yuzaga
chigarish ularga munosib shartu sharoitlar yaratib berish doimiy ravishda davlatimiz
rahbarlarining diggat markazlarida desak, bu bilan, shak-shubhasiz, ayni hagigatni
aytgan bo‘lamiz.

Prezidentimiz Sh.M.Mirziyoyev ta’kidlaganlaridek: “Agar farzandimizga
to‘g‘ri tarbiya bermasak, har kuni, har dagigada uning yurish-turishi,
kayfiyatidan ogoh bo‘lib turmasak, ularni ilmu hunarga o‘rgatmasak,
munosib ish topib bermasak, bu omonatni boy berib go‘yishimiz hech gap
emas”'. Darhagigat, har ganday mamlakatning jahon hamjamiyatida yuksak dong
taratishi, osmon gadar yuksalishi ta’limga, ta’lim rivoji esa bilimning to‘g‘ri va
samarali yetkazilishiga bevosita bog‘liqdir. Bola bilimining asosiy poydevorini esa
boshlang‘ich ta’lim tashkil etadi. O‘zbekiston kelajagi bo‘lgan yoshlarni
tarbiyalashda boshlang‘ich ta’limning tutgan o‘rni beqiyosdir.

Bugungi kunda ilm-fan, texnika va ishlab chigarish sohalarining jadal
rivojlaninishi evaziga yangi kasblar yuzaga keldi va mazkur jarayonlar izchil davom
etayotir. Shu sababli yoshlarni, xususan, o‘quvchilarni yana-da ko‘proq va
kengroq kasb-hunarlarni o‘rganishga  yo‘naltirish ~ davlatning  ham,
jamiyatning ham ijtimoiy-igtisodiy buyurtmasi bo‘lib turganida jon bor, albatta.

O°z-o‘zidan ravshanki, endi bu sohadagi ishlarni yana-da jadallashtirish zarur.
O‘ylaymizki, bugun Denov tadbirkorlik va pedagogika instituti “Boshlang‘ich ta’lim
metodikasi” kafedrasi, xususan, kafedra mudiri, pedagogika fanlari bo‘yicha falsafa
doktori(PhD) Ra’no Vassiyevna Salomova boshchiligida “Boshlang‘ich sinf

1
Mirziyoyev Sh.M. Vatanimiz taqdiri va kelajagi yo‘lida yana-da hamjihat bo‘lib, gat’iyat bilan harakat
gilaylik. //”Xalq so‘zi” gaz., 2017-yil, 16-iyun.



o‘quvchilariga ta’lim-tarbiya berishda zamonaviy pedagogik texnologiyalarning
o‘rni” mavzusida bir ajoyib tashkillashtirilgan mazkur ilmiy-amaliy anjumanning
magsadi boshlang‘ich sinf o‘quvchilariga ta’lim-tarbiya berishda mamlakatimiz
umumiy o‘rta ta’lim maktablarida xorijiy ilg‘or tajribalarni go‘llash, zamonaviy
pedagogik texnologiyalarning tutgan o‘rnini davr talabi darajasiga olib chigish,
shuningdek, umumiy o‘rta ta’limda zamonaviy pedagogik texnologiyalarni tadbiq
etish orgali boshlang‘ich sinf o‘quvchilari ta’lim sifatini oshirishga erishishga
yo‘naltirilganligi bilan aynan mana shunday davlat ahamiyatiga ega bo‘lgan
muammoni ma’lum darajada yechimini topishga qaratilganligi bilan ahamiyatlidir.

Agar anjuman ishini rejaga Kiritilgan 4 ta sho‘ba bo‘yicha olib
borilishini  hisobga olsak, mazkur masalani atroflicha o‘rganish va
muhokama qilish belgilanganligini ko‘ramiz. Jumladan:

| sho‘ba: O‘rta umumiy ta’lim va oliy ta’lim integratsiyalashuvi hamda xorij
tajribasi

Il sho‘ba: Boshlang’ich ta’lim sifatini oshirishda gumanitar va ijtimoiy-
iqtisodiy sohalardagi pedagogik texnologiyalar tadbiqi

11 sho‘ba: Ilm-fan, madaniyat va innovatsiyalar orqali boshlang‘ich ta’limni
rivojlantirish

IV sho‘ba: Boshlang‘ich sinf o‘quvchilariga ta’lim va tarbiya berishning
zamonaviy pedagogik texnologiyalari

Albatta, shuni alohida gayd etish joizki, bu ishlarni amalga oshirish oson emas.
Buning uchun professor-o‘gituvchilarimizni, shu sohaga alogador barcha
mutaxassislarimizning  astoydil ishlashlariga, boshlang‘ich  sinf  misolida
rivojlantirishga oid arzigulik takliflarni  hamda tavsiyalarni berishlariga,
ishlanmalarni, ta’bir joiz bo‘lsa, aytish mumkinki, “Harakatlar Strategiyasi’ni ishlab
chigishlariga to‘g‘ri keldi. O‘ylaymanki, bugungi yugori shukuhda bo‘lib o‘tayotgan
anjuman bu ishlarni amalga oshirishda muhim ahamiyatga ega.

Men mazkur anjuman ishini samarali va foydali bo‘lishiga astoydil ishonaman
va anjuman gatnashchilariga mustahkam sog‘liq, ularning mazkur ulug‘vor ishlarni
amalga oshirishlarida kattadan katta yutuglar tilayman.

Ehtirom bilan,
Oybek Abdume ‘minovich Ruziyev
Denov tadbirkorlik va pedagogika instituti rektori

Annotatsiya: Ushbu magolada zamonaviy pedagogik texnologiyalar
dars samaradorligi oshirishda hamda jamiyat uchun ijodkor, barkamol
shaxsni tarbiyalashdagi ahamiyati hamda o ‘qitish jarayonini to ‘g ri
tashkil etish haqgida so z yuritilgan.

Kalit so‘zlar: “pedagogik texnologiya”, ‘“texnologiya”, ijodkor
o ‘qituvchi,  innovator, axborot, dizayn, pedagogic vaziyatlar,
modellashtirish,

Taniqgli psixolog L.S.Vygotskiy o‘zining tadqiqot ishlarida bolaning

rivojlanishiga yo‘naltirilgan ta’limning imkoniyatti va maqgsadga
muvofigligini ilmiy asosladi.

Hozirgi kunda hukumatimiz tomonidan ta’lim tizimiga alohida
¢’tibor berilib, bu sohada chuqur islohotlar olib borilmogda. Ushbu
jarayon pedagogik nazariya va ta’lim-tarbiya amaliyotida sezilarli
o‘zgarishlar bilan birga keladi, ya’ni:

1. Ta’lim mazmuni yangi protsessual ko‘nikmalar, axborot bilan
ishlash gobiliyatini rivojlantirish, fan muammolarini ijodiy hal gilish bilan
boyitiladi;

2. Shaxsning ma’naviy tarbiyasida muhim rol o‘ynaydji;

3. Yangi pedagogik texnologiyalarni yaratishda fanning roli yanada
muhim ahamiyat kasb etadi.

Ta’lim, boshqa har ganday mamlakatda bo‘lgani kabi bizni
mamalakatimizda ham jamiyat, urf-odatlar va qadriyatlar bilan uzviy
bog‘ligdir va shuning uchun tarixning ko‘plab xususiyatlarini saqglab
qoladi. Afsuski, shaxsga nisbatan bag‘rikenglik munosabati, uning o‘zini-
0°zi iqtisodiy tomondan ta’minlash tashvishi o‘tgan asrlarda hech ganday
ahamiyatga ega emas edi. ljtimoiy munosabatlarning bu xususiyatlari
mahalliy ta’limga o‘tdi va ta’lim muassasalarida munosabatlarning muhim
asosini tashkil etdi.

Mustagqillik yillarida ta’lim muassasalarida bunga munosabat ma’lum
darajada demokratlashgan bo‘lsa-da, afsuski, avtoritar pedagogikaning
namoyon  bo‘lishi,  o‘rgatuvchi va  o‘rganuvchi  o‘rtasidagi
munosabatlarning subyektiv obyektiv turi hali ham keng targalgandir.
Natijada, o‘zini-o‘zi ta’minlaydigan shaxs emas, balki mustaqil bo‘lmagan
odam, moslashuvchan odam, “nimani xohlasangiz” tamoyili asosida
harakat qiladigan odam shakllanadi. Ya’ni, o‘z fikriga ega bo‘lmagan
jamiyatda o‘z o‘rnini topishga qiynaluvchi inson shakllanadi. Ushbu
turdagi munosabatlar iloji boricha tezroq o‘tmishda qolishi kerak. Bu
jamiyat uchun bo‘lgani kabi ta’lim uchun ham zarar keltiradi. Ta’lim
tizimida chuqur islohotlarni olib bormasdan, biz hech gachon doimiy
demokratik jamiyat va madaniyatli bozor iqtisodiyotiga ega bo‘lmaymiz.
Chunki o‘n yildan ko‘proq vaqt davomida avtoritar muhitda, balog‘at

yoshida, hatto ongsiz ravishda o‘qigan bola demokratik jamiyatni emas,
balki avtoritar jamiyatni talab giladi va yaratadi.

O‘quvchilar tomonidan hurmatga sazovor bo‘lgan o‘qituvchi uchun
demokratik, insonparvarlik pedagogikasi va teng huquqgli subyektiv
munosabatlar sharoitida ishlash, o‘quv jarayonini tashkil etish ta’lim
tizimidagi o‘tmishdan qolgan sarqitlarni tozalab, jamiyatga barkamol
shaxsni tarbiyalashga zamin yaratadi.

Bundan kelib chigadiki, o‘qgituvchi va o‘quvchi o‘rtasidagi
munosabatlarni o‘zgartirish kerak. O‘qituvchi o‘quvchidan ustun bo‘lishni
to‘xtatishi, uning rivojlanishi va bilimlarini qat'iy tartibga solishi va aniq
belgilashi kerak. U har bir bolaga individual yondashgan holda bilim
berishi va rivojlanishning maqgbul yo‘lini qurishi hamda amalga oshirishda
yordam berib, uning yonida bo‘lishi kerak. Bundan tashqgari, vaqt obyektiv
ravishda o‘qituvchining o‘quv jarayonidagi o‘rni va ahamiyatini
o‘zgartirishni talab qiladi.

Ta’limda innovatsion texnologiyalarning (axborot, dizayn va
boshqalar) qo‘llanilishi juda muhim ahamiyatga ega, o‘qituvchi o‘quvchi
uchun yagona asosiy bilim manbai bo‘lishni to‘xtatib, u o‘rganish va
rivojlanishda uning sherigi bo‘lishi kerak.

Boshlang‘ich sinf o‘qituvchilari ishining asosiy vazifasi - bu
rivojlanish psixologiyasining zamonaviy yutuglaridan foydalangan holda,
o‘quvchilarining jismoniy, aqliy va ijtimoiy-madaniy salomatligi saglovchi
va rivojlantiruvchi bilim, intellektual, ijodiy, jismoniy qobiliyatlarini
muvaffaqiyatli shakllantirish uchun innovatsion o‘qitish
texnologiyalaridan foydalanishdir. Innovatsion usul va texnologiyalarni
joriy etishda boshlang‘ich sinf o‘qituvchilari, birinchi navbatda, beshta
asosiy tamoyilga amal gilishlari lozim: bolani o‘qitish faoliyatining asosiy
obyekti va subyekti sifatida sevish, ishonish, anglash, hurmat qilish va
tushunish.

1. Bolani sevish! Bolalarga bo‘lgan muhabbat pedagogik axlogning
yadrosi, o‘qituvchi madaniyatining asosidir.

2. Bolaga ishonish! Bolaga ishonmaslik, butun bir pedagogik
jarayonni yo‘q qilishi, bola shaxsini rivojiga putur yetkazishi mumkin.

3. Bolani anglash! Bolani anglamasdan, tushunmasdan turib, hech
ganday ta’lim jarayonini tashkil eta olmaymiz. Har bir bolaning ma’naviy
dunyosini iloji boricha chuqurroq bilish o‘qituvchining birinchi va eng
muhim vazifasidir.

4. Bolani hurmat qilish! O‘zingizni yosh shaxs hal qilishi kerak
bo‘lgan muammolarni hal gilishga qodir deb hisoblamang.

5. Bolani tushuning! Ofzingizni uning o‘rniga qo‘yishni, uning
qiziqishlari, ehtiyojlarini bolaning ko‘zlari bilan ko‘rishni, bola nimani his
gilayotganini, nimaga intilayotganini tushunishingiz juda muhim.

Dars o‘qituvchining umumiy va pedagogik madaniyatining ko‘zgusi,
uning intellektual  boyligi  o‘lchovi, dunyoqgarashi, bilimining
ko‘rsatkichidir. Darsdagi innovatsion faoliyat - yaxshi tashkil etilgan,
oqilona va tizimli ish hisoblanadi. Yaxshi o‘qituvchi butun umri davomida
darsga tayyorlanadi.

Innovatsion usullarsiz dars kechagi darsdir. Ma’lumki, fagat ijodiy
o‘gituvchi 1ijodiy shaxsni tarbiyalashi mumkin. Haqiqiy pedagogik
vaziyatlarni  modellashtirishni, vaziyatlarni  tahlil qilish  asosida
muammolarni birgalikda hal qilishni o°‘z ichiga olgan uslubiy ishlarning
innovatsion shakllari va usullari ijodiy o‘qgituvchini tarbiyalashga yordam
beradi; to‘g‘ri tashkil etilgan sharoit va hamkorlik, o‘zaro ta’sirni
yaratishga hissa qo‘shadi; o‘qituvchiga bolalar jamoasining haqiqiy
rahbari sifatida yordam berish, ularning ta’limi samarali tashkil etishdir.
O‘qituvchilar demokratik bo‘lishni, boshqalar bilan faol muloqot qilishni,
tanqidiy fikrlashni, o‘ylangan garorlar qabul qilishni o‘rganadilar.

Maktab o‘quvchilarida mehnatga qiziqishni rag‘batlantirish rol
o‘ynaydi:

- o‘qituvchi tomonidan ijodiy qayta ishlash, umumlashtirish,
tizimlashtirish, tagqoslash va tahlil qilish, qidirish qobiliyatlari va
ko‘nikmalarini talab giladigan vazifalarni tanlash;

- o‘quvchilarning mustaqilligi, ularning 1jodiy qobiliyatlari namoyon
bo‘lishini rag‘batlantiradigan o‘yin daqiqalaridan foydalanish;

- ijodiy muammolarni hal qgilish.,

[jodkor o‘quvchini shakllantirish shaxsga qaratilgan texnologiyadir.

Bu o‘quv jarayonini maksimal darajada individuallashtirish va
differensiallashni anglatadi. Ijodiy shaxsni shakllantiradigan o‘qituvchi
mohiyatan innovator bo‘lishi kerak. Shundagina yangi g‘oyalar, ilg‘or
tamoyillar va texnikalar unga yangi pedagogik texnologiyalarni yaratishga,
o‘quv jarayoniga turli yangiliklarni kiritishga yordam beradi. Shundan
keyingina uning samaradorligini oshirish uchun butun ta’lim-tarbiya tizimi
gayta tiklanadi.

Foydalanilgan adabiyotlar ro‘yxati:

